
   Инçе кайма ĕмĕтленетпĕр

Ача чухне тăван килтен.

Таçта телей пайлаççĕ тетпĕр,

Юлас килмест ыттисенчен.



Хушса юрламалли:

Тăван кил çурт ăшши

Лăпкать куллен пире.

Çук урăх ун йышши,

Кашнийĕн вăл — пĕрре.



Ютра çăтмах та килĕшеймĕ,

Чун лăпланмасть, канмасть.

Тăван йăва — çăтмах этемшĕн,

Çуралнă кил асран каймасть.



Çăлкуçсăр типĕ анлă Атăл,

Вĕçеймĕ акăш çунатне кассан.

Вăй пар, кил-çуртăм, тархаслатăп,

Хевтесĕр эпĕ — эсĕ пулмасан.

  